
Y neges allweddol 

Cadw Draw o’r Ymyl mae’r 

neges hon yn cael ei 

phwysleisio dro ar ôl tro ymhob 

gweithgaredd a dyma sail yr 

addysg ar ddiogelwch dŵr yn  

yr adnodd hwn.

Mae’r gweithgareddau’n annog 
plant i asesu peryglon a risgiau 
eu hunain ac i weithredu’n 
briodol. Fel hyn, mae plant 
yn cael eu dysgu i gymryd 
cyfrifoldeb am eu hiechyd a’u 
diogelwch eu hunain yn unol 
ag argymhellion cyfredol 
yr Awdurdod Gweithredol 
Iechyd a Diogelwch.

Perthnasedd i’r Cwricwlwm: 
Cymru: Agwedd Gorfforol y Fframwaith Addysg 
Bersonol a Chymdeithasol.
Dolenni i fathodynnau Sgowtiaid a’r Brownies.
Lloegr: CA2 Cwricwlwm Cenedlaethol PHSE/
Citizenship 3e

• Dylai trafodaeth gynnwys yr hyn a olygir gan 
‘ymyl’, e.e. ymyl unrhyw fan sy’n agos i ddŵr, fel 
llwybrau garw, glan cei, glannau afon ac ati.

• Siaradwch am yr hyn a fyddai’n digwydd pe baech 
chi’n baglu neu’n cael eich gwthio, e.e. os ydych 
chi’n agos i’r ymyl gallech chi ddisgyn i ddŵr dwfn 
ac oer iawn. Os ydych chi wedi cadw draw o’r 
ymyl, gallech chi gleisio’ch pengliniau, ond fyddwch 
chi ddim yn boddi!

Cyflwyno diogelwch d r
Mae ymweld â chamlesi, afonydd a chronfeydd dŵr yn hwyl ac yn brofiad gwerth chweil 
i blant ac oedolion. Er mwyn manteisio i’r eithaf ar gamlesi ac afonydd, mae’n hollbwysig 
bod pawb sy’n ymweld â nhw’n dilyn canllawiau diogelwch syml.

Mae’r pecyn hwn yn cynnwys pedwar gweithgaredd ystafell ddosbarth sydd wedi’u llunio i 
addysgu plant 7-11 oed am ddiogelwch dŵr. Gellir defnyddio’r gweithgareddau, sydd wedi’u 
llunio gan athrawon profiadol ar gyfer ysgolion, arweinwyr grŵp a rhieni, ar eu pen eu 
hunain neu fel cyfres o weithgareddau. Gellir cymhwyso’r holl weithgareddau i bob camlas 
ac afon.

Gweithgaredd: adnabod peryglon 
mewn llun o olygfa ar lan dŵr. 
Mae’n helpu i sbarduno trafodaeth 
am sut gall dilyn y neges Cadw 
Draw o’r Ymyl arwain at amser 
llawn hwyl ger y dyfrffyrdd.

Gweithgaredd: gêm fwrdd lle 

bydd plant yn penderfynu beth sy’n 

ddiogel a beth sydd ddim yn ddiogel. 

Mae’r gêm yn ail-bwysleisio neges 

Cadw Draw o’r Ymyl ac yn annog 

arferion da er mwyn gallu mwynhau 

camlesi ac afonydd.

        Peryglon Cudd
Amser: 40 munud 
Oedran a argymhellir: 7-11 oed 

        Gorsafoedd Achub
Amser: 60 munud Oedran a argymhellir: 9-11 oed  

        Adnabod y Peryglon
Amser: 40 munud 
Oedran a argymhellir: 7-11 oed 

        Gêm Diogelwch D r 

Amser: 30 munud 

Oedran a argymhellir: 7-9 oed 

Gweithgaredd: chwarae rôl lle mae 

grwpiau o blant yn ystyried ffyrdd o 

helpu person sydd mewn trafferth 

yn y dŵr. Mae’r pwyslais ar Gadw 

Draw o’r Ymyl bob amser, tra’n galw 

am gymorth a chael y person yn y 

dŵr i symud tua’r ymyl.

2

Gweithgaredd: llunio poster neu 
gyflwyniad ar gyfer cynulleidfa 
iau am beryglon bod wrth ymyl 
y dŵr nad ydyn nhw’n amlwg yn 
syth efallai. Y neges allweddol yw 
pwysigrwydd dilyn cod ymarfer 
Cadw Draw o’r Ymyl.

Dyma’r pedwar gweithgaredd:  

11 Peryglon Cudd 
Bob blwyddyn mae’n rhaid i Glandŵr Cymru gael gwared ar 
sbwriel sy’n cael ei daflu i’n dyfrffyrdd. Yn aml mae wedi’i guddio 
o dan wyneb y dŵr a gall fod yn beryglus. Nod y gweithgaredd 
hwn yw sbarduno plant i siarad am beryglon fel hyn.

Nod: Gwneud plant yn ymwybodol o beryglon cudd o dan y 
dŵr mewn camlesi ac afonydd.
Byddwch angen: Mwgwd llygaid, papur plaen a phensiliau.

Gweithgaredd: Cam 1
• Rhowch y mwgwd dros lygaid aelod o’r grŵp. Gofynnwch i’r plentyn gerdded ar draws 

ystafell neu ofod cyfarwydd.
• Dewiswch blentyn arall i weiddi cyfarwyddiadau wrth i’r plentyn sy’n gwisgo’r mwgwd 

dros ei lygaid nesáu at bethau fel dodrefn ac ati.
• Ar ôl i’r plentyn groesi’r gofod, gofynnwch iddo/iddi pa mor hawdd/anodd oedd hynny. 

Neges allweddol:  Mae hwn yn lle cyfarwydd, ond eto mae yna beryglon cudd yma.

Cam 2
Gofynnwch i’r plant ysgrifennu cymaint o beryglon cudd sydd ger y dŵr â phosib. Dylai’r 
drafodaeth ddilynol gynnwys y canlynol:

• Llystyfiant e.e. gall planhigion, glaswellt 
wedi’i dorri a llinad y dŵr yn arbennig 
wneud i wyneb y dŵr ymddangos fel 
daear solet.

• Gwrthrychau cudd o dan y dŵr – gall 
gwydr wedi torri, metel a chreigiau miniog 
fod o dan yr wyneb.

• Dŵr oer – gall achosi’r corff i gau i lawr yn 
gyflym iawn. Mae hyn yn golygu eich bod 
yn brwydro am eich anadl ac yn blino’n 
gyflym iawn. Mae tymheredd eich corff 
yn disgyn a gallech fynd yn anymwybodol. 
(Gweler ymarfer estynedig 1, tudalen 5).

• Dŵr dwfn a heb ei drin – gall fod yn 
beryglus. Mae’n anodd dweud pa mor 
ddwfn yw dŵr, yn enwedig mewn afonydd. 
Nid yw dŵr camlesi ac afonydd yn cael ei 
drin ay gall gynnwys bacteria sy’n gallu 
achosi haint.

• Rhew – gall ymddangos yn ddigon trwchus 
i ddal eich pwysau, ond mae’n amhosib 
dweud pa mor gryf yw e. 

• Ymylon cudd a llithrig - gallant fod yn 
beryglus. Gall planhigion guddio’r ymyl a 
hyd yn oed pan fyddwch yn ei weld, mae’n 
hawdd llithro i’r dŵr.

• Cerrynt - gall fod yn gryf, hyd yn oed mewn 
camlesi a gall eich tynnu o dan y dŵr. 

Yn dibynnu ar eich lleoliad, gall y canlynol 
hefyd fod yn berthnasol:

• Pontydd isel a changhennau uwchben 
llwybrau – gallant fwrw beicwyr oddi ar eu 
beiciau.

• Gall llwybrau tynnu fod yn beryglus, felly 
gwisgwch esgidiau call.

• Gwialenni pysgota a pholion, pigau/
rhaffau angori, pyst, beicwyr ac ati – 
gallant i gyd fod yn beryglon posib ar 
lwybrau tynnu sy’n cael eu rhannu. 

• Sbwriel ar yr ymyl neu ar lwybrau tynnu - 
mae perygl i chi ddod ar draws chwistrelli 
ac ati, a dylech eu hosgoi.



PERYGL

Gweithgaredd estynedig 1:
Eglurwch i’r plant mai un o’r peryglon annisgwyl yw dŵr  
OER iawn.

Nod: Dangos effaith dŵr oer iawn.
Byddwch angen: llinyn, bwced o ddŵr cynnes a bwced  
o ddŵr rhewllyd.

Gweithgaredd: 
• Gofynnwch i’r plant roi eu dwylo yn y dŵr cynnes, ac yna’u rhoi yn y dŵr rhewllyd yn 

syth.
• Am ba hyd y gallan nhw gadw eu dwylo yn y dŵr oer? Gofynnwch i’r plant ddisgrifio’r 

teimlad.

Pwyntiau trafod:
Sut mae’n effeithio ar weddill eich corff:  

• Rydych chi’n anadlu’n drwm. Gallech chi anadlu dŵr i mewn a allai achosi i chi dagu.
• Mae’ch cyfradd anadlu yn cynyddu. Mae hyn yn cael gwared ar garbon deuocsid o’ch 

gwaed ac yn achosi ‘cramp’.
• Mae curiad eich calon yn cynyddu i tua 180 curiad y funud. Gallech chi ddioddef trawiad 

ar y galon.
• Mae’ch pwysedd gwaed yn cynyddu. Gallech chi ddioddef strôc.
• Mae’ch gallu i ddal eich anadl yn gostwng. Byddwch chi’n llyncu dŵr wrth suddo.
• Byddwch chi wedi blino’n lân ar ôl tua 3 munud.
• Mae tymheredd eich corff yn disgyn. Byddwch chi’n anymwybodol.
• Gallech chi farw os yw tymheredd eich corff yn disgyn dan 26ºC.

Gweithgaredd estynedig 2:
Eglurwch eich bod yn bryderus nad yw plant mewn dosbarth/
grŵp iau (e.e. Beavers a Rainbows) yn ymwybodol o’r peryglon 
cudd ar lan y dŵr. Gofynnwch i’ch grŵp lunio poster i egluro’r 
peryglon cudd iddyn nhw. 

Un dull posib fyddai ymdrin â’r poster hwn o’r safbwynt, ‘Efallai eich bod wedi clywed 
bod……’ (e.e. ei bod yn iawn nofio yn y gamlas/afon/cronfa ddŵr/llyn). Gall hyn helpu i 
wrthdroi dylanwad cyfoedion neu hyd yn oed rieni a all annog ymddygiad peryglus drwy 
fod yn esiampl wael. 

Mae’n rhaid i’r poster: 
• Arddangos y neges Cadw Draw o’r Ymyl yn amlwg.
• Nodi rhai o’r peryglon cudd yn amlwg.
• Dangos pa fath o ddŵr sydd dan sylw, e.e. camlas, afon, cronfa ddŵr, llyn ac ati.

Gellir arddangos y posteri yn yr ystafell ddosbarth, canolfan ieuenctid ac ati. Gosodwch y 
posteri’n isel fel eu bod ar lefel llygaid y gynulleidfa a dargedir. Efallai y byddwch am ofyn 
i’ch grŵp ddyfeisio a dangos cyflwyniad PowerPoint ar gyfer plant iau. Gweler hefyd yr Her 
Diogelwch Dŵr yn canalriverexplorers.org.uk

22 Gorsafoedd Achub 
Mae’r gweithgaredd chwarae rôl hwn yn dangos sut i 
Chris anufuddhau i’r rheol Cadw Draw o’r Ymyl – a disgyn 
i’r gamlas. Mae’r stori (tudalen 11) yn esbonio’r sefyllfa ac 
yn dangos beth wnaeth Chris o’i le. 

Pwysig: nid ydym yn argymell bod plant iau yn ceisio tynnu 
neu symud rhywun o’r dŵr, oherwydd y bydd hyn yn eu 
peryglu nhw. Dylent ofyn i oedolyn eu helpu neu fod yn 
ymwybodol o ffyrdd eraill o helpu.

Nod: 
•  Sicrhau bod plant yn ymwybodol o sut i ddelio â pherson mewn anawsterau yn y dŵr.
•  Dangos mai’r peth cyntaf i’w wneud bob amser yw:
 - defnyddio ffôn i alw’r gwasanaethau brys 
 - gweiddi am help.

Byddwch angen: 
‘Propiau’ dewisol i’w defnyddio wrth chwarae rôl:
• 2 raff (tua 4-5m o hyd)
• 2 ffôn symudol
• ffon gref (1-2m o hyd)
• sgarff
• newid mân/darnau arian plastig
• bag plastig
• esgidiau glaw
• potel blastig fawr
• siwmper, côt neu grys
• chwiban
• bar o siocled

Noder: Mae gan rai safleoedd Glandŵr Cymru focsys benthyg diogelwch dŵr ar gael i’w 
benthyg, os ydych chi’n gallu eu casglu. Cysylltwch â’r cydgysylltwyr addysg am ragor o 
wybodaeth yn explorers@canalrivertrust.org.uk.

Gweithgaredd Cam 1
Darllenwch y stori ar dudalen 11 i’r plant er mwyn esbonio’r sefyllfa.

Gofynnwch i’r plant ddweud wrthych chi am y pethau roedd Chris wedi’u gwneud o’i le, h.y.
• Roedd wedi mynd at y gamlas ar ei phen ei hun
• Doedd hi ddim wedi dweud wrth unrhyw un i ble’r oedd hi’n mynd
• Roedd hi wedi chwarae gyda phêl ar ymyl y gamlas
• Roedd hi wedi mynd yn rhy agos at ymyl y gamlas (wnaeth hi ddim Cadw Draw o’r Ymyl).

illo



Sefyllfa 2

Mae gennych chi:

• oedolyn yn gwmni

• sgarff

• côt neu siwmper

• bag plastig

Ceisiwch:

• alw am help 

• cadw Chris i arnofio

• ei chael i symud at y lan

Cadw Draw o Ymyl y Dŵr (SAFE)

Sefyllfa 3

Mae gennych chi:
• oedolyn yn gwmni

• cylch bywyd wedi’i osod 

yn uchel ar goeden 

• rhaff

Ceisiwch:
• alw am help 
• cadw Chris i arnofio

• ei chael i symud at y lan

Cadw Draw o Ymyl y Dŵr (SAFE)

Sefyllfa 4
Mae gennych chi:
• bêl-droed  
• pâr o esgidiau glaw
• ffôn symudol ond dim 

derbyniad

Ceisiwch:
• alw am help 
• cadw Chris i arnofio
• ei chael i symud at yr ymyl

Cadw Draw o Ymyl y Dŵr

Sefyllfa 1Mae gennych chi:
• ffon  • ffôn symudol Ceisiwch:• gadw Chris i arnofio 

• ei chael i symud at yr ymyl

• galw am help

Cadw Draw o Ymyl y Dŵr (SAFE)

Sefyllfa 55

Mae gennych chi:

• nofiwr cryf iawn sydd wedi 

dysgu sut mae achub pobl 

yn y pwll nofio

• potel fawr o sgwash

• rhaff

• chwiban

Ceisiwch:

• alw am help 

• cadw Chris i arnofio

• ei chael i symud at yr ymyl

Cadw Draw o’r Ymyl

Sefyllfa 66Mae gennych chi:

• far o siocled
• newid mân• popeth sydd gan y grŵp 

gyda nhw• ci anwes

Ceisiwch:• alw am help 
• cadw Chris i arnofio

• ei chael i symud at yr ymyl
Cadw Draw o’r Ymyl

Cadwch Draw 

o’r Ymyl 

Cam 2:
Eglurwch wrth y plant:
• Byddant yn gweithio mewn grwpiau i ddangos sut byddent yn achub Chris
• Dylai un plentyn ym mhob grŵp chwarae rhan Chris
• Bydd gan bob grŵp restr o offer i helpu i achub Chris – ond efallai na fydd popeth ar y 

rhestr yn ddefnyddiol!
• Bydd ganddynt 10 munud i baratoi eu chwarae rôl. Ar ôl i’r grwpiau baratoi, bydd pob 

grŵp yn perfformio i’r grwpiau eraill. 

Mae’n rhaid iddynt ddangos sut i:
• Alw am help
• Cadw Chris i arnofio
• Ei chael yn ôl i’r ymyl.
• Dilyn y neges Cadw Draw o’r Ymyl bob amser.

Mae’r plant yn gweithio mewn chwe grŵp:  
• Mae pob grŵp yn cael cerdyn sefyllfa (gweler isod) neu’r eitemau go iawn, os ydych 

chi’n eu defnyddio
• Mae pob cerdyn yn cynnig ateb posib i broblem a’r pwyntiau allweddol i’w pwysleisio
• Dylent benderfynu sut y byddent yn eu defnyddio i gael Chris allan o’r dŵr a chwarae 

rôl i gyflwyno eu hatebion
• Mae ambell ‘eitem ffug’ ar y rhestr – e.e. allech chi ddim achub rhywun gydag esgidiau 

glaw neu far o siocled!

Llungopïwch y cardiau ar dudalennau 12 a 13, eu torri allan a’u rhannu gyda’ch chwe grŵp.

Sefyllfa 1: Atebion a awgrymir
• Gwaeddwch ar Chris i weld a yw’n gallu sefyll.
• Bydd un aelod o’r grŵp yn ffonio’r gwasanaethau brys.
• Bydd un aratll yn ceisio cysuro Chris a’i pherswadio i nofio 

tuag at yr ymyl a gweiddi am help. 
 

Eglurwch y dylai’r grŵp ddilyn y cyngor y mae’r 
gwasanaethau brys yn ei roi iddyn nhw ac wrth ddisgwyl 
y dylen nhw gofio Cadw Draw o’r Ymyl.

Pwyntiau allweddol i’w trafod: 
• Sut mae deialu 999 a gofyn am help. (Gallwch ddeialu’r rhif hwn hyd yn oed os nad oes 

gennych gredyd yn eich ffôn.)
• Sut mae rhoi cyfarwyddiadau clir i ddweud ble’r ydych chi, e.e. y ffordd agosaf neu 

unrhyw dirnod y gallwch ei weld.
• Dim ond plant hŷn neu oedolyn ddylai geisio cyrraedd Chris gyda ffon. Ond byddwch 

yn ofalus – gallech gael eich tynnu i mewn i’r dŵr eich hun. Y ffordd orau i helpu yw 
gorwedd ar y llawr cyn ymestyn.

Sefyllfa 2: Atebion a awgrymir
• Gwaeddwch ar Chris i weld os ydy hi’n gallu sefyll. 
• Dylai’r oedolyn fod yn gyfrifol am y sefyllfa. Os oes dau 

blentyn yn mynd i chwilio am help, dylent aros gyda’i 
gilydd, Cadw Draw o’r Ymyl a dod o hyd i ffordd o gysylltu 
â’r gwasanaethau brys. Dylid dweud wrthynt am ddod yn 
ôl ar unwaith.

• Wrth ofyn am help, ceisiwch roi enw neu rif pont a’r 
ffordd agosaf, enw lle neu dirnod. 

• Dylai’r oedolyn orwedd ar ymyl y gamlas a defnyddio’r 
sgarff neu’r ymbarél i geisio cyrraedd Chris. Yna, dylai ei 
thynnu tuag at yr ymyl.

• Dylai’r plant eraill siarad â Chris i’w chysuro a’i hannog i 
nofio at yr ymyl a gweiddi am help.  

 
Pwyntiau allweddol i’w trafod: 
• Ewch i chwilio am help fesul dau ac arhoswch gyda’ch gilydd fel nad oes unrhyw un yn 

mynd ar goll.
• Dod o hyd i help gan gwch sy’n pasio, pobl sy’n cerdded neu feicio, neu siop gyfagos.
• Dylai’r oedolyn orwedd i lawr fel nad yw’n cael ei dynnu i’r dŵr.

NOFIA TUAG AT 

Y LAN

Sefyllfa 3: Atebion a awgrymir
• Gwaeddwch ar Chris i weld os ydy hi’n gallu sefyll.
• Dylai oedolyn fod yn gyfrifol am y sefyllfa ac anfon y ddau 

blentyn gyda’i gilydd ar hyd y llwybr tynnu i chwilio am 
help. Dylai’r plant aros gyda’i gilydd, Cadw Draw o’r Ymyl a 
dod yn ôl yn syth.

• Dylai’r oedolyn wneud yn siŵr bod y plant yn gwybod beth 
i’w ddweud pan ofynnir iddynt ble mae’r ddamwain wedi 
digwydd.

• Dylai’r oedolyn dorchi’r rhaff, gafael mewn un pen heb 
ei chlymu i’w hunan, a’i thaflu tuag at Chris. Yna, dylent 
eistedd i lawr. Dylai Chris ddal pen y rhaff a dal ei gafael 
ynddi wrth iddi gael ei thynnu tua’r ymyl.

• Gall y plant eraill geisio siarad â Chris i’w chysuro a’i chael 
i afael yn y rhaff. Gallant geisio gweiddi i ddenu sylw. 

 
Pwyntiau allweddol i’w trafod:
• Dylai dau blentyn aros gyda’i gilydd er mwyn iddynt allu helpu ei gilydd.
• Mannau i ddod o hyd i help – siopau lleol, cerddwyr, pobl ar gwch neu feic, pysgotwyr, 

ciosg ffôn.
• Mae cylchoedd bywyd yn drwm iawn a gallant anafu person sydd mewn perygl os nad 

ydynt yn cael eu defnyddio’n iawn. Taflwch y cylch bywyd nesaf at y person ac nid atyn nhw. 
Gall cylchoedd bywyd fod yn beryglus o’u defnyddio’n anghywir, felly nid ydynt yn cael eu 
darparu ar gamlesi ac afonydd bob amser.

Sefyllfa 4: Atebion a awgrymir
• Gwaeddwch ar Chris i weld os ydy hi’n gallu sefyll.
• Ni fydd y ffôn yn gweithio, felly dylid anfon dau o’r plant 

i chwilio am help. Mae angen iddynt aros gyda’i gilydd a 
gwybod am beth maen nhw’n chwilio, h.y. ffordd o gysylltu 
â’r gwasanaethau brys. Dylent ddychwelyd yn syth ar 
ôl dod o hyd i help. Mae angen i’r plant wybod beth i’w 
ddweud pan ofynnir iddynt am leoliad y ddamwain. Dylid 
eu hatgoffa i Gadw Draw o’r Ymyl.

• Gall y plant ar yr ymyl siarad â Chris i’w chysuro. 
Dylent daflu’r bêl ati. Os yw’n llwyddo i ddal y bêl, gall ei 
defnyddio fel fflôt. Dylent annog Chris i ddal ei gafael yn 
y fflôt a cheisio nofio tuag at ymyl y gamlas. Gallant geisio 
gweiddi i ddenu sylw.  

 
Pwyntiau allweddol i’w trafod: 
• Mannau i ffonio’r gwasanaethau brys - gofyn mewn siop, tafarn neu dŷ cyfagos. Dysgwch 

sut i ddefnyddio ciosg ffôn.
• Dylai dau blentyn aros gyda’i gilydd er mwyn iddynt allu helpu ei gilydd.
• Nid yw’n syniad da gwisgo esgidiau glaw oherwydd gallai’r dŵr fod yn ddwfn iawn.

MAE RHYWUN WEDI 
CWYMPO I MEWN I’R 

GAMLAS GER Y BONT!

Sefyllfa 5:  Atebion a awgrymir
• Gwaeddwch ar Chris i weld os ydy hi’n gallu sefyll.
• Dylai’r ddau blentyn fynd i chwilio am help. 
• Gallai’r plant wagio’r botel blastig fawr, gosod y caead 

yn ôl arni a thaflu’r botel wag at Chris. Yna, dylai’r plant 
annog Chris i’w rhoi o dan ei gên – bydd yn helpu i gadw 
ei phen uwch ben y dŵr. Yna, gallant ddweud wrthi 
am gicio ei choesau a cheisio nofio at yr ymyl. Gallant 
chwythu’r chwiban i ddenu sylw.

Pwyntiau allweddol i’w trafod: 
• Gall nofwyr cryf fynd i drafferth mewn dŵr oer hyd yn oed.
• A fyddai’r botel yn gweithio fel fflôt pe na bai’r caead arni neu pe bai wedi’i gwneud o 

wydr?
• Gallai taflu’r rhaff beryglu’r plant oherwydd gallent gael eu tynnu i’r dŵr hefyd. Ceisiwch 

ei chlymu i goeden, polyn neu rywbeth arall cyfagos ac yna taflu’r pen arall i mewn.

Sefyllfa 6: Atebion a awgrymir:
• Gwaeddwch ar Chris i weld os ydy hi’n gallu sefyll.
• Dylai dau blentyn fynd i chwilio am help.
• Gall y plant ar yr ymyl siarad â Chris i’w chysuro. Dylent 

Gadw Draw o’r Ymyl, gweiddi am help ac annog Chris i 
symud tua’r ymyl.

Pwyntiau allweddol i’w trafod:
• Gallai pob math o bethau bob dydd helpu Chris i arnofio – pêl, potel wag gyda’r caead 

arni, darn o bren.
• Dim ond cŵn wedi’u hyfforddi’n arbennig all achub pobl.
• Gallai cyrraedd Chris gyda darn o ddilledyn fod yn syniad da i oedolyn, ond byddwch yn 

ofalus rhag disgyn i mewn eich hun.

Noder: dylai’r holl blant roi cynnig ar dorchi a thaflu rhaff.

illo
NOFIWCH TUAG 

AT Y LAN

Gorsafoedd Achub

Roedd Chris wedi cael llond bol. Roedd ei mam yn y gwaith felly 
roedd yn rhaid iddi fynd i dŷ ei thaid am y diwrnod. 

Roedd taid yn byw mewn tŷ bychan. Doedd dim digon o le i Chris 
chwarae pêl-droed yn yr ardd fach. Ond beth bynnag, doedd e 
ddim yn hoffi iddi chwarae gyda’i phêl yn yr ardd rhag ofn iddi 
ddifetha’r blodau. Ond yn waeth byth, roedd ei gyfrifiadur wedi 
torri ac roedd wedi gweld pob un DVD a oedd ganddo.  
DIFLAS TU HWNT!

I goroni’r cyfan, credai taid Chris y dylai dreulio’r diwrnod yn 
darllen. Ond nid merch fel ‘na oedd Chris. Roedd am fod yn 
yr awyr agored, yn chwarae pêl-droed ac yn chwilota. Wrth 
edrych allan drwy’r ffenestr, gallai weld ei thaid yn gweithio’n 
galed yn chwynnu’r ardd ffrynt. Yn ddistaw bach, sleifiodd allan 
drwy’r drws cefn. Yng ngwaelod yr ardd, agorodd Chris y gât  
at y llwybr.

Roedd y gamlas gerllaw. Roedd Chris yn gwybod ei fod yn lle 
gwych i chwarae, ond ni fyddai taid byth yn gadael iddi fynd 
yno ar ei phen ei hun. Cofiodd fod y llwybr tynnu llydan a syth 
yn berffaith ar gyfer chwarae gyda’i phêl. Rhedodd Chris, gan 
gicio’r bêl o un droed i’r llall.

Ar ôl dipyn, arhosodd Chris i edrych ar deulu o hwyaid bach 
yn nofio ger yr ymyl. Roedd gan un o’r hwyaid rywbeth ar ei 
phig, ond allai Chris ddim gweld yn iawn beth oedd e. Aeth ar ei 
chwrcwd ar yr ymyl a phwyso ‘mlaen i allu gweld yn well.

Wrth iddi ymestyn ymlaen, rowliodd y bêl i’r dŵr. Mewn panig, 
gafaelodd mewn ffon ac ymestyn am y bêl. Yn sydyn, syrthiodd 
ymlaen a disgyn i’r dŵr rhewllyd. “Help!” gwaeddodd. “Help! Help!”
Ond doedd neb o gwmpas a llithrodd y bêl i ffwrdd.

Sefyllfa 1
Mae gennych chi:
• ffon  
• ffôn symudol

Sefyllfa 2
Mae gennych chi:
• oedolyn yn gwmni
• sgarff
• côt neu siwmper
• bag plastig

Sefyllfa 3
Mae gennych chi:
• oedolyn yn gwmni
• cylch bywyd wedi’i osod 

yn uchel ar goeden 
• rhaff

Ceisiwch:
• gadw Chris i arnofio
• ei chael i symud at yr ymyl
• galw am help

Ceisiwch:
 • gadw Chris i arnofio
• ei chael i symud at yr ymyl
• galw am help

Ceisiwch:
• gadw Chris i arnofio
• ei chael i symud at yr ymyl
• galw am help

Cadw Draw o’r Ymyl

Cadw Draw o’r Ymyl

Cadw Draw o’r Ymyl

Gorsafoedd Achub 

Sefyllfa 4
Mae gennych chi:
• bêl-droed    
• pâr o esgidiau glaw
• ffôn symudol ond dim 

derbyniad

Sefyllfa 55
Mae gennych chi:
• nofiwr cryf iawn sydd wedi 

dysgu sut mae achub pobl 
yn y pwll nofio

• potel fawr o sgwash
• rhaff
• chwiban

Sefyllfa 66
Mae gennych chi:
• far o siocled
• newid mân
• popeth sydd gan y grŵp 

gyda nhw
• ci anwes

Ceisiwch:
• gadw Chris i arnofio
• ei chael i symud at yr ymyl
• galw am help

Ceisiwch:
• gadw Chris i arnofio
• ei chael i symud at yr ymyl
• galw am help

Ceisiwch:
• gadw Chris i arnofio
• ei chael i symud at yr ymyl
• galw am help

Cadw Draw o’r Ymyl

Cadw Draw o’r Ymyl

Cadw Draw o’r Ymyl

Gorsafoedd Achub 

3

7. Taflwch y 
deis eto ac 
ewch yn ôl y 
nifer hwnnw 
o leoedd.  

10. Taflwch 
eto ac ewch 
yn ôl i’r lle 
gyda’r rhif 
hwnnw.  

8. Newidiwch 
le gyda’r 
chwaraewr y 
tu ôl i chi.  

9. Cymerwch 2 
gerdyn a  
dilynwch gyfar-
wyddiadau’r 
ddau.

2. Rydych chi’n 
mynd gydag 
oedolyn. Ewch 
ymlaen 1 lle.

1. Cymerwch 
gerdyn. 

5. Cymerwch 
gerdyn a’i roi i 
chwaraewr arall.

6. Rydych chi’n 
Cadw Draw o’r Ymyl. 
Ewch ymlaen 1 lle. 

DECHRAU

Gêm Diogelwch D r  
Nod y gweithgaredd yw pwysleisio pwysigrwydd ymddwyn 
yn synhwyrol ger y dŵr. Gellir ei argraffu a’i ddefnyddio 
mewn grwpiau llai fel gweithgaredd estynedig. 

Nod: 
•  Codi ymwybyddiaeth plant o ymddwyn yn briodol 

ger camlesi ac afonydd (camlesi, afonydd, llynnoedd, 
cronfeydd dŵr ac ati)

•  Rhybuddio plant o’r ffaith bod goblygiadau i’w 
hymddygiad. 

Byddwch angen: 
• Ar gyfer pob grŵp: y daflen gêm fwrdd, cardiau, siswrn, 

pensil, deis.
• Ar gyfer pob plentyn: darn chwarae.
• Cardiau wedi’u llungopïo ar gyfer eu llenwi (gweler 

tudalennau 12 ac 13).
Gweithgareddau: 
• Eglurwch wrth y plant fod y gêm fwrdd yn gwobrwyo cymryd camau synhwyrol ac y 

bydd rhai peryglus yn cael eu cosbi. Rhannwch y plant i grwpiau o bedwar.
• Cyn chwarae, bydd angen llenwi’r cardiau. Gofynnwch i’r plant ddarllen y cardiau 

a phenderfynu a yw’r camau’n rhai synhwyrol (ymlaen) neu’n rhai peryglus (yn ôl) a 
llenwch y cardiau i ddweud faint o symudiadau ymlaen neu yn ôl sydd i’w cymryd os 
ydych chi’n cael y cerdyn hwnnw. 

• Ar ôl i’r plant lenwi’r cardiau bydd yn rhaid iddynt eu torri a’u gosod yn y gofod ar y 
daflen gêm fwrdd. Rholiwch y deis. Bydd eilrifau yn symud ymlaen 2 le. Bydd odrifau yn 
symud ymlaen 1 lle. Dilynwch y cyfarwyddyd ymhob gofod. Wrth i’r gêm fynd rhagddi, 
bydd cardiau sydd wedi’u defnyddio’n cael eu dychwelyd i waelod y pentwr.

• Ar ddiwedd y gêm, gofynnwch i’r plant ailadrodd rhai o’r camau a fyddai wedi cael 
canlyniadau negyddol, a’r rhai a fyddai wedi cael canlyniadau cadarnhaol. Atgoffwch y 
plant o neges Cadw Draw o’r Ymyl. Ydyn nhw’n gallu gweld pam ei bod yn neges dda  
i’w dilyn?

16. You tell your friends 
to Stay Away From the 
Edge.  

.......................................................

15. You’re thirsty and 
the water looks clean, 
so you drink some.  
......................................................

9. A friend tells you it’s 
OK to swim in the river. 
You don’t because you 
know it’s not safe.  
.......................................................

12. You play with lock 
gears and trap your 
fingers. 
 
.......................................................

8. You jump off a 
bridge because your 
friend did.
  
.......................................................

11. You slip on some wet 
grass by the edge of 
the canal.  

.......................................................

7. Someone needs help 
in the water. You still 
Stay Away From the 
Edge.  
.......................................................

14. You keep your eyes 
open and avoid tripping 
over a rope. 

....................................................... 

13. You visit a canal with 
an adult and have a 
great time.  

.......................................................

6. You go to the 
reservoir by yourself, 
without telling anyone.  

.......................................................

5. Rydych chi’n cerdded 

i mewn i’r afon i nôl eich 

pêl.

.......................................................

10. Rydych chi’n gwthio 
ffrind i’r dŵr am hwyl.  

.......................................................

3. Rydych chi’n ceisio 

croesi gât loc fel ‘dêr’.  

 

...............
...............

...............
.......

yn ôl 
1

1. Rydych chi’n cofio 

Cadw Draw o’r Ymyl 

bob amser.

  

.....................................
...................ymlaen 12. Dydych chi ddim yn 

cerdded ar afon sydd 
wedi rhewi – rydych yn 
defnyddio pont. .......................................................

ymlaen 1

Gofynnwch i’r plant benderfynu a yw’r cam ar y cerdyn yn un cadarnhaol ai peidio ac yna 
ysgrifennwch y cyfarwyddyd.

1.  Rydych chi’n cofio Cadw Draw o’r Ymyl bob amser. Ymlaen 1

2.  Dydych chi ddim yn cerdded ar afon sydd wedi rhewi – rydych chi’n defnyddio pont. 
Ymlaen 1

3.  Rydych chi’n cael eich herio i groesi gât loc. Yn ôl 1

4.  Rydych chi’n gwrthod nofio yn yr afon oherwydd eich bod yn gwybod y gall hynny fod 
yn beryglus.  Ymlaen 1

5.  Rydych chi’n cerdded i mewn i’r afon i nôl eich pêl. Yn ôl 1

6.  Rydych chi’n mynd at y gronfa ddŵr ar eich pen eich hun, heb ddweud wrth neb. Yn ôl 1

7.  Mae rhywun angen help yn y dŵr. Rydych chi’n dal i Gadw Draw o’r Ymyl. Ymlaen 1

8.  Rydych chi’n neidio oddi ar bont oherwydd bod eich ffrind wedi gwneud hynny.  Yn ôl 1

9.  Mae ffrind yn dweud y gallwch nofio yn yr afon. Dydych chi ddim yn gwneud hynny gan 
eich bod yn gwybod nad yw hynny’n diogel. Ymlaen 2

10.  Rydych chi’n gwthio ffrind i’r dŵr am hwyl.  Yn ôl 1

11.  Rydych chi’n llithro ar wair gwlyb ar ymyl y gamlas.  Yn ôl 1

12.  Rydych chi’n chwarae gyda gerau’r loc ac mae’ch bysedd chi’n cael eu dal. Yn ôl 1

13.  Rydych chi’n ymweld â chamlas gydag oedolyn ac yn cael llawer o hwyl. Ymlaen 1

14.  Rydych chi’n ofalus iawn ac yn osgoi baglu dros raff. Ymlaen 1 

15.  Rydych chi’n sychedig ac mae’r dŵr yn edrych yn lân, felly rydych chi’n yfed ychydig.  
Yn ôl 1

16.  Rydych chu’n dweud wrth eich ffrindiau am Gadw Draw o’r Ymyl. Ymlaen 1

4 Adnabod y Peryglon
Nod y gweithgaredd hwn yw rhybuddio plant bod pob 
math o beryglon ger y dyfrffyrdd – efallai nad yw oedolion 
yn ymwybodol ohonynt hyd yn oed.

Nod: Rhybuddio plant o’r peryglon posib sydd wrth ymyl 
camlesi ac afonydd.
Byddwch angen: Llun a phensiliau ‘adnabod y 
peryglon’.

Gweithgaredd: 
• Atgoffwch y plant y gall ymweld â chamlesi ac afonydd gydag oedolyn fod yn ddiwrnod 

llawn hwyl, cyn belled â’u bod yn dilyn y neges Cadw Draw o’r Ymyl.
• Mae rhai peryglon posib wrth ymyl camlesi ac afonydd – a all y plant awgrymu rhai  

e.e. peryglon yn y dŵr ac ar yr ymyl?
• Dosbarthwch lun ‘Adnabod y Peryglon a gofynnwch i’r plant nodi’r mannau peryglus. 

Noder: nid yw popeth yn y llun yn beryglus!
• Gwiriwch fod pawb wedi nodi’r peryglon yn iawn a’u bod yn deall pam eu bod yn 

beryglon posib (gweler tudalen 19).
• Trafodwch beth sydd ei angen i wneud y peryglon posib yn ddiogel. Gofynnwch i’r plant 

wneud rhestr o’r newidiadau, e.e. symud beicwyr i ffwrdd o’r ymyl. 

Atebion i beryglon posib:
• Plentyn yn rhedeg i ffwrdd oherwydd bod rhywbeth wedi tynnu sylw’r rhieni.
• Plant yn chwarae’n rhy agos i ymyl y dŵr.
• Plentyn yn nofio mewn camlas.
• Plant yn eistedd ar ymyl pont.
• Plant yn swingio o goeden dros y gamlas.
• Plentyn ar fin deifio i loc gyda cherrynt cryf a dŵr dwfn iawn.
• Cored gyda dŵr sy’n llifo’n gyflym.
• Pysgotwr gyda pholyn hir a allai faglu pobl.
• Pethau yn y dŵr a allai fod yn finiog neu ddal eich traed.
• Beiciwr yn agos iawn at yr ymyl.

Ar ddiwedd y sesiwn, atgoffwch y plant o bwysigrwydd dilyn y neges Cadw Draw o’r Ymyl.

